
  

 

  

ᐱᕙᓪᓕᐊᔪᑦ ᓴᖅᑭᑕᐅᔪᑦ 

ᖁᓪᓖᑦ ᐃᖅᑲᐅᒪᕗᑦ ᓄᓇᕗᒻᒥ ᐃᓄᖕᓂᑦ ᐊᕐᓇᓂᒃ ᐃᓄᐊᖅᑕᐅᓯᒪᔪᓂᑦ ᐊᓯᐅᔨᔭᐅᓯᒪᔪᓂᒡᓗ 

ᐃᖃᓗᐃᑦ, ᓄᓇᕗᑦ (ᒪᐃ 3, 2023) - ᒫᒡᒍᓚ ᓇᑲᓱᒃ, ᒥᓂᔅᑕ ᐊᕐᓇᐃᑦ ᑲᑎᒪᔨᖏᓐᓄᑦ, ᐊᒻᒪ ᖁᓪᓖᑦ ᓄᓇᕗᒻᒥ 

ᐊᕐᓇᐃᑦ ᑲᑎᒪᔨᖏᓐᓄᑦ ᐊᖓᔪᖅᑳᖅ ᐋᒻᐳ ᐊᒡᓘᒃᑲᖅ, ᓇᓗᓇᐃᖅᓯᓂᐊᖅᐳᖅ ᐊᐅᐸᖅᑐᒥᒃ ᐊᓐᓄᕌᓄᑦ 

ᐅᓪᓗᕆᔭᐅᓂᖓᓂᒃ ᐃᖅᑲᐅᒪᓐᓇᒥ ᐱᓱᒡᓗᑎᒃ ᐃᖃᓗᖕᓂ ᐅᓪᓗᑐᐃᓐᓇᖅ, ᒪᐃ 5, 2023-ᒥ, 3:00-ᒧᐊᖅᐸᑦ 

ᐅᓐᓄᒃᓴᒃᑯᑦ ᖁᓪᓖᑦ ᑎᑎᕋᕐᕕᖓᑕ ᓯᓚᑖᓂ ᐃᒡᓗᕐᔪᐊᖅ 987B−ᒥ. 

''ᑕᒪᔅᓯ ᑎᓕᐅᖅᐸᔅᓯ ᓇᓗᓇᐃᖅᓯᖁᓪᓗᓯ ᐊᐅᐸᖅᑐᒥᒃ ᐊᓐᓄᕌᖅᓯᒪᓐᓇᐅᑉ ᐅᓪᓗᖓᓂᒃ, ᐃᖅᑲᐅᒪᓚᐅᑲᒡᓗᒋᓪᓗ 

ᑕᐃᒃᑯᐊ ᕿᒪᒃᑎᒋᓚᐅᖅᑕᕗᑦ," ᒥᓂᔅᑕ ᓇᑲᓱᒃ ᐅᖃᖅᑐᖅ. "ᐊᒃᓱᕈᑦᑎᐊᕐᓗᑕ ᐱᓕᕆᖃᑎᖃᕆᐊᖃᖅᐳᒍᑦ 

ᐱᓕᕆᔨᑦᑎᓐᓂ 46-ᓂ ᐃᓄᖕᓄᑦ ᑐᕌᖓᔪᓂᑦ ᒪᓕᒐᓕᕆᓂᕐᒧᑦ ᐱᒋᐊᖁᔭᐅᓯᒪᔪᑦ ᓇᓗᓇᐃᖅᑕᐅᖁᓪᓗᒋᑦ 

ᑭᖑᓪᓕᖅᐹᒥ ᐅᓂᒃᑳᓕᐊᒥ ᑲᓇᑕᓕᒫᒥ ᐊᕐᓇᐃᑦ ᓂᕕᐊᖅᓵᓪᓗ ᓄᓇᖃᖅᑳᖅᓯᒪᔪᑦ ᐊᓯᐅᔨᔭᐅᓯᒪᔪᑦ 

ᐃᓄᐊᖅᑕᐅᓯᒪᔪᓪᓗ ᐃᓕᓴᕆᔭᐅᖁᓪᓗᒋᑦ.  

"ᐃᓱᒪᒋᔪᓐᓇᐃᖃᑎᒌᖕᓂᖅ ᑐᑭᖃᖅᐳᖅ ᐱᔪᓐᓇᐅᑎᕗᑦ ᐃᓕᓴᕆᔭᐅᓗᑎᒃ, ᐊᒻᒪ ᐊᑦᑕᕐᓇᖅᑕᐃᓕᒪᓂᖅᐳᑦ 

ᓴᐳᔾᔭᐅᓯᒪᓂᖅᐳᓪᓗ ᐱᒻᒪᕆᐊᓘᕗᑦ ᐃᓱᒪᓕᐅᕆᔨᓄᑦ," ᓇᓗᓇᐃᖅᓯᕗᖅ ᐋᒻᐳ ᐊᒡᓘᒃᑲᖅ. "ᑕᐃᒪᓐᓇ ᑭᓯᐊᓂ 

ᒪᒥᓴᕈᓐᓇᖅᐳᒍᑦ ᐱᕈᖅᐸᓪᓕᐊᓕᕐᓗᑕᓗ ᐊᔪᙱᓐᓂᓕᒫᑦᑎᓐᓄᑦ. ᐱᔪᓐᓇᖅᑎᑦᑕᕆᐊᖃᖅᑕᕗᑦ ᐊᕐᓇᐃᑦ, ᓂᕕᐊᖅᓵᑦ 

ᐊᒻᒪ 2SLGBTQQIA+ ᐃᓄᐃᑦ ᐃᑲᔪᕐᓗᒋᓪᓗ ᐱᓇᔪᒃᑎᓪᓗᒋᑦ ᐊᑦᑕᕐᓇᙱᑦᑐᒥᒃ, ᓇᒡᓕᖕᓂᖃᖅᑐᒥᒃ 

ᐊᖏᕐᕋᖃᕈᒪᓪᓗᑎᒃ ᓄᓇᓕᖃᕈᒪᓪᓗᑎᒡᓗ. ᖁᓪᓖᒃᑯᑦ ᐊᖏᖅᓯᒪᔪᑦ ᐃᓱᐊᓄᑦ, ᐱᓕᕆᖃᑎᖃᕐᓂᐊᖅᖢᑎᒡᓗ 

ᐱᓕᕆᖃᑎᓕᒫᑦᑎᓐᓂᑦ ᑐᕌᒐᕆᔭᐅᔪᖅ ᖃᐅᔨᔭᐅᖁᓪᓗᒍ." 

ᐊᒻᒪᓗᑦᑕᐅᖅ ᐃᖅᑲᐅᒪᓪᓗᑎᒃ ᐱᓱᓚᐅᖅᑐᓄᑦ ᑕᒪᑐᒪᓂ ᐊᕐᕌᒍᒥ, ᖁᓪᓖᒃᑯᑦ ᓴᖅᑭᑎᑦᑎᓂᐊᓕᖅᐳᑦ ᐊᐅᐸᖅᑐᖅ  

− ᐃᖅᑲᐅᒪᒋᑦ, ᐃᓕᓐᓂᐊᕐᓗᑎᒃ, ᐱᓕᕆᐊᖃᓪᓚᕆᒡᓗᑎᑦ. ᐊᐅᐸᖅᑐᖅ ᐊᕐᕌᒍᓕᒫᒥ ᓴᓇᐅᒐᓕᐅᖅᑎᐅᓂᐊᖅᐳᑦ, 

ᐊᐱᕆᕙᒡᓗᒋᑦ ᓄᓇᕗᒻᒥ ᓴᓇᐅᒐᓕᐅᖅᑎᑦ, ᑎᑕᒃᑎᑦ, ᓴᓇᙳᐊᖅᑎᑦ, ᑎᑎᕋᖅᑎᑦ, ᐊᒻᒪ ᒥᖅᓱᖅᑏᑦ ᓴᖅᑭᑦᑎᖁᓪᓗᒋᑦ 

ᐊᓯᐅᔨᓯᒪᔭᑦᑎᓐᓄᑦ ᐅᐱᒍᓱᒍᑕᐅᔪᓐᓇᖅᑐᓂᒃ. ᑖᒃᑯᐊ ᓴᖅᑭᔮᖅᑎᑕᐅᓛᖅᑐᑦ ᐊᕐᕌᒍᓛᖅᑐᖅ ᖃᕋᓴᐅᔭᒃᑯᑦ ᐊᒻᒪ 

ᐊᐅᓪᓚᑲᑕᒡᓗᑎᒃ ᓴᓇᐅᒐᕐᓂᒃ ᑕᑯᒃᓴᐅᑎᑦᑎᓗᑎᒃ ᐃᖅᑲᐅᒪᓂᕐᒥᒃ, ᒪᒥᓴᕐᓂᕐᒥᒃ ᐊᒻᒪ ᐱᔪᓐᓇᕐᓂᖅᑖᕐᓂᕐᒧᑦ. 

ᓴᓇᐅᒐᐃᑦ ᓴᖅᑭᔮᖅᑎᑕᐅᖅᑳᓛᖅᑐᑦ ᕕᕗᐊᕆ 2024−ᒥᑦ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

ᑮᑦ ᒪᒃᓚᐅᑦ 

ᑐᑭᒧᐊᒃᑎᑦᑎᔨᒻᒪᕆᒃ 

ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᓐᓄᑦ 

867.979.6690 

cmacleod@qulliit.ca  

